
Hafnarfirði 13. nóvember 2020.  

 

Áskorun til þeirra er málið varðar.  

 

Við bókasafns- og upplýsingafræðingar á bókasöfnum grunnskólanna í Hafnarfirði skorum á 

Hafnarfjarðarbæ að veita aukafjármagn til bókakaupa á bókasöfnin nú í lok árs eins og gert 

hefur verið síðastliðin ár og eins og Reykjavíkurborg gerir nú af myndarskap. 

Eins og við höfum áður bent á eru bókasöfnin hornsteinn og hjarta í hverjum skóla og gegna 

grunnhlutverki í lestrarnámi barna. Við reynum því ár hvert að sjá til þess að börnin hafi úr 

nægilegu lesefni að velja, en ekkert skólasafn telur sig ná því markmiði fullkomlega þó 

vissulega hafi verið gert betur í þeim málum síðastliðin ár. Hlutverk bókasafna grunnskólanna 

er að efla áhuga nemenda sinna á lestri með því að bjóða upp á áhugavert lesefni. Það gerum 

við meðal annars með því að kaupa nýtt efni og mikilvægt er að eiga fleiri en eitt eintak af 

ákveðnum titlum til að koma til móts við áhuga og eftirspurn nemenda. 

Á þessum fordæmalausu tímum þegar Covid faraldurinn herjar á heimsbyggðina og 

heimavera barna er mikil er áríðandi að hvert skólabókasafn sé vel búið efni sem eflir löngun 

til lestrar og auðveldar þannig heima- og inniveru barnanna. 

